
Munibhih Kritam 4 Shiva Stotram

முநிபி: ⁴ க்ரு’தம் 4 ஶிவஸ்தோத்ரம்

(முநய ஊசு:)
விஶ்வேஶ்வர மஹாதே³வ யோऽஸி ஸோऽஸி நமோऽஸ்து தே ।
ஸ்துவந்தி த்வாம் மஹாத்மாநோ தே³வதே³வம் மஹேஶ்வரம் ॥ 66॥
நமோ ப⁴வாய ப⁴வ்யாய பா⁴வநாயோத்³ப⁴வாய ச ।
அநந்தப³லவீர்யாய பூ⁴தாநாம் பதயே நம:॥ 67॥
ஸம்ஹர்த்ரே கபிஶாங்கா³ய அவ்யயாய வ்யயாய ச ।
க³ங்கா³ஸலிலதா⁴ராய சாதா⁴ராய கு³ணாத்மநே ॥ 68॥
த்ர்யம்ப³காய த்ரிநேத்ராய த்ரிஶூலவரதா⁴ரிணே ।
கந்த³ர்பாய நமஸ்துப்⁴யம் நமோऽஸ்து பரமாத்மநே ॥ 69॥
ஶங்கராய வ்ரு’ஷாங்காய க³ணாநாம் பதயே நம: ।
த³ண்ட³ஹஸ்தாய காலாய பாஶஹஸ்தாய வை நம:॥ 70॥
வேத³மந்த்ரப்ரதா⁴நாய ஶதஜிஹ்வாய தே நம: ।
பூ⁴தம் ப⁴வ்யம் ப⁴விஷ்யச்ச ஸ்தா²வரம் ஜங்க³மம் ச யத் ॥ 71॥
தவ தே³ஹாத்ஸமுத்பந்நம் தே³வ ஸர்வமித³ம் ஜக³த் ।
ஶம்போ⁴ பாஹி ச ப⁴த்³ரம் தே ப்ரஸீத³ ப⁴க³வம்ஸ்தத:॥ 72॥
அஜ்ஞாநாத்³யதி³ வா ஜ்ஞாநாத்³யத்கிஞ்சித்குருதே நர: ।
தத்ஸர்வம் ப⁴க³வாநேவ குருதே யோக³மாயயா ॥ 73॥
ஏவம் ஸ்துத்வா து முநய: ப்ரஹ்ரு’ஷ்டேநாந்தராத்மநா ।
யாசந்தே தபஸா யுக்தா: பஶ்யாமஸ்த்வாம் யதா² புரா ॥ 74॥
ப்ரக்ரு’திஸ்த²ம் ச தே லிங்க³ம் ததை²வாஸ்து யதா² புரா ।
நமோ தி³க்³வாஸஸே நித்யம் கிங்கிணீஜாலமாலிநே ॥ 75॥
விகடாய கராலாய கராலவத³நாய ச ।
அரூபாய ஸுரூபாய விஶ்வரூபாய தே நம:॥ 76॥

கடங்கடாய ரூத்³ராய ஸ்வாஹாகாராய வை நம: ।
ஸர்வப்ராணாத்மநே துப்⁴யம் கு³ணதே³ஹாய வை நம:॥ 77॥
து³ர்க³ந்தா⁴ய ஸுக³ந்தா⁴ய ஶூலஹஸ்தாய வை நம: ।
ஸ்வயம் நீலஶிக²ண்டா³ய ஶ்ரீகண்டா²ய நமோ நம: ।
நீலகண்டா²ய தே³வாய சிதாப⁴ஸ்மாங்க³ராகி³ணே ॥ 78॥
கு³ணத்ரயாத்மநே துப்⁴யம் நமோ விஶ்வாய வேத⁴ஸே ।
ஶ்மஶாநவாஸிநே நித்யம் ப்ரேதரூபாய வை நம:॥ 79॥
த்வம் ப்³ரஹ்மா ஸர்வதே³வாநாம் ருத்³ராணாம் நீலலோஹித: ।
ஆத்மா ச ஸர்வபூ⁴தாநாம் ஸாங்க்²யை: புருஷ உச்யதே ॥ 80॥
பர்வதாநாம் மஹாமேருர்நக்ஷத்ராணாம் ச சந்த்³ரமா: ।
ரு’ஷீணாம் ச வஸிஷ்ட²ஸ்த்வம் தே³வாநாம் வாஸவஸ்ததா²॥ 81॥
ௐ கர:ஸர்வவேதா³நாம் ஜ்யேஷ்ட²ஸாம ச ஸாமஸு ।
ஆரண்யாநாம் ச ஸர்வேஷாம் ஸிம்ஹஸ்த்வம் பரமேஶ்வர:॥ 82॥
க்³ராம்யாணாம்ரு’ஷப⁴ஶ்சாபி ப⁴க³வாँல்லோகபூஜித: ।
ஸர்வதா² வர்த்தமாநோऽபி யோ யோ பா⁴வோ ப⁴விஷ்யதி ॥ 83॥
த்வாமேவ தத்ர பஶ்யாமோ ப்³ரஹ்மணா கதி²தம் யதா² ।
காம: க்ரோத⁴ஶ்ச லோப⁴ஶ்ச விஷாதோ³ மத³ ஏவ ச ॥ 84॥
ஏததி³ச்சா²ம வை ரோத்³து⁴ம் ப்ரஸீத³ பரமேஶ்வர ।
மஹாஸம்ஹரணே ப்ராப்தே த்வயா தே³வ க்ரு’தாத்மநா ॥ 85॥
கரம் லலாடே ஸம்பீட்³ய வஹ்நிருத்பாதி³தஸ்த்வயா ।
தேநாக்³நிநா ததா³ லோகா அர்சிர்பி: ⁴ ஸர்வதோ வ்ரு’தா:॥ 86॥
தஸ்மாத³க்³நிஸமா ஹ்யேதே ப³ஹவோ விக்ரு’தாக்³நய: ।
யாநி சாந்யாநிபூ⁴தாநி ஸ்தா²வராணி சராணி ச ॥ 87॥
த³ஹ்யந்தே ப்ராணிநஸ்தே து த்வத்ஸமுத்தே²ந வாஹ்நிநா ।
அஸ்மாகம் த³ஹ்யமாநாநாம் த்ராதா ப⁴வ ஸுரேஶ்வர ॥ 88॥
த்வம் ச லோகஹிதார்தா²ய பூ⁴தாநி பரிஷிஞ்சஸி ।
மஹேஶ்வர மஹாபா⁴க³ ப்ரபோ⁴ ஶுப⁴நிரீக்ஷக ॥ 89॥
ஆஜ்ஞாபய வயம் நாத² கர்த்தாரோ வசநம் தவ ।

ரூபகோடிஸஹஸ்ரேஷு ரூபகோடிஶதேஷு ச ॥ 90॥
இதி ப்³ரஹ்மாண்ட³புராணே பூர்வபா⁴கே³ஸப்தவிம்ஶாத்⁴யாயாந்தர்க³தம்

முநிபி: ⁴ க்ரு’தம் ஶிவஸ்தோத்ரம் ஸமாப்தம் ।
ப்³ரஹ்மாண்ட³புராண । அநுஷங்க³ । அத்⁴யாய 27/67-90॥

